
«ԳԻՆԱՓ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն

	31-01-2024թ.

	
	N 01/2-1/1988-2024

	1․ Նախագծում ներառված՝ ԵԱՏՄ ԱՏԳ ԱԱ 3215 19 000 0 ծածկագրին դասվող ապրանքի ներմուծման համար ԵՏՀ խորհրդի 2021 թվականի սեպտեմբերի 14-ի թիվ 80 որոշմամբ այսուհետ՝ Որոշում, արդեն իսկ սահմանված է ներմուծման մաքսատուրքի 0 տոկոս դրույքաչափ, իսկ ԵԱՏՄ ԱՏԳ ԱԱ 3701 30 000 0 ծածկագրին դասվող ապրանքի չափման միավորն անհրաժեշտ է համապատասխանեցնել Որոշմանը: 
Հաշվի առնելով վերոգրյալը՝ առաջարկում ենք Նախագծում կատարել համապատասխան փոփոխություններ։
 
	Ընդունվել է։ 

	[bookmark: _Hlk69199583]2. ՀՀ պետական եկամուտների կոմիտե

	 30-01-2024թ. 

	
	 N 01/3-2/5544-2024

	1․ Առաջնորդվելով Հայաստանի Հանրապետության կառավարության 2015թ. սեպտեմբերի 17-ի N1118-Ն որոշման հավելվածով հաստատված կարգով՝ «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «ԳԻՆԱՓ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ ներկայացված տեղեկատվությունը բավարար չէ ԵՏՄ ԱՏԳ ԱԱ ծածկագրի ճշգրտության վերաբերյալ դիրքորոշում հայտնելու համար։
Միաժամանակ, «ԳԻՆԱՓ» սահմանափակ պատասխանատվությամբ ընկերությունը (ՀՎՀՀ՝ 00410121, գրանցված՝ 24.03.1995թ.) գործում է հարկման ընդհանուր համակարգում, ըստ ներկայացրած վերջին՝ 2023թ. դեկտեմբեր ամսվա եկամտային հարկի և սոցիալական վճարի ամսական հաշվարկի ունի 87 հարկման բազա ունեցող վարձու աշխատողներ, որոնց միջին հարկման բազան կազմում է 181,367 ՀՀ դրամ: Ընկերության 2022թ. հարկման բազա ունեցող վարձու աշխատողների միջին ամսական թվաքանակը կազմել է 82, իսկ միջին հարկման բազան` 164,591 ՀՀ դրամ, 2023թ. հարկման բազա ունեցող վարձու աշխատողների միջին ամսական թվաքանակը կազմել է 88, իսկ միջին հարկման բազան` 180,269 ՀՀ դրամ:
Ինչ վերաբերում է ընկերության շրջանառությունից ստացված տարեկան հասույթներին, ապա այս առումով հարկ է նկատի ունենալ, որ ընկերության կողմից ներկայացված չէ տեղեկատվություն 2022 թվականի իրացման շրջանառության վերաբերյալ, իսկ 2023 թվականի իրացման շրջանառության վերաբերյալ ներկայացված տեղեկատվությունը չի համընկնում հարկային մարմնի տեղեկատվական բազայում առկա տվյալների հետ, ուստի տեղեկատվությունը հանդիսանում է հարկային գաղտնիք և ենթակա չէ տրամադրման:
Միաժամանակ տեղեկացնում ենք, որ 24.01.2024թ. դրությամբ ընկերությունը ունի հարկային մարմնի կողմից վերահսկվող եկամուտների գծով ժամկետանց պարտավորություն:
	
	 Ընդունվել է։


























	3․ ՀՀ արդարադատության նախարարություն
	29-01-2024թ․

	
	N /27.1/3227-2024

	1․ «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես ներմուծման մաքսատուրքից ազատելու արտոնությունից օգտվելու համար «ԳԻՆԱՓ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծին կից ներկայացված հիմնավորման 2-րդ կետում նշված է, որ ծրագրի շրջանակներում նախատեսվում է իրականացնել 5 մլրդ դրամի ներդրում, միևնույն ժամանակ նույն կետում նշված է, որ արտոնություն ստանալու համար ներկայացված ապրանքների արժեքը կազմում է 18.7 մլրդ դրամ: 
        Այս առումով հարկ է նկատել, որ ներմուծվող ապրանքների արժեքը անհամեմատ ավելի մեծ է ներդրված գումարից: Նկատի ունենալով սույն անհամապատասխանություն՝ անհրաժեշտ է վերանայել հիմնավորումը: 

	Ընդունվել է։



